
Mediatoekenning 

Akademie in fokus

Eisteddfod-uitslae

UIT DIE SKOOLHOOF SE PEN

BULLETIN

GENIES

Terugvoer en ontwikkeling
Kort voor die vakansie het ouers en personeel die geleentheid gehad om ons 
skool op grond van verskeie funksies te evalueer. Ons is dankbaar teenoor 
almal wat die vraelys voltooi het. U terugvoer stel ons in staat om betekenisvolle 
verbeteringsplanne vir 2026 te ontwikkel. U speel ‘n sleutelrol in die lewens van  
ons leerders en in die versterking van die skool se identiteit. Sulke betrokkenheid  
en positiewe kommunikasie help ons om ‘n veilige, inspirerende en waardegedrewe 
omgewing te skep. 

‘n Fees van gees Op 22 Oktober was dit weer duidelik hoekom die jaarlikse Interhuis-atletiekbyeenkoms een van die hoogtepunte op ons skool se sportkalender is! 

Beste Ouers en Voogde

Welkom terug ná die ruskans! Ek 
hoop u en u kinders kon asem skep 
en kosbare gesinstyd geniet. Ons is 
opgewonde om die laaste kwartaal  
van die jaar saam met u aan te pak. 

In Kwartaal 4 val ons fokus op empatie 
– die vermoë om ander se gevoelens 
in ag te neem en met deernis te 
reageer. In ‘n wêreld waar elkeen hul eie 
uitdagings het, is empatie ‘n kragtige 
manier om mekaar te ondersteun en 

‘n gemeenskap van omgee en begrip 
te bou. 

Die Bybel wys ons hierop in Galasiërs 
6:2: “Dra mekaar se laste, en vervul 
só die wet van Christus.“ Hierdie vers 
moedig ons aan om daadwerklik by 
ander se welsyn betrokke te raak. 

Vandag se feestelike “Giving Friday”-
insameling is ten bate van behoeftige 
gesinne in ons skoolgemeenskap, sowel  
as die getroue werkers wat ons skool 
daagliks netjies hou. Dankie vir u bydrae! 



#GENIESLOVE2025

AKADEMIE IN FOKUS

Hier by die skool glo ons dat ‘n mens die 
jaar moet afsluit soos jy ‘n nuwe een sou 
wou begin. 

Elkeen van ons personeellede en 
leerders is ‘n ambassadeur vir Laerskool 
Gene Louw. Ons almal moet saam ons 
bes doen om altyd met respek te praat, 
met integriteit op te tree en ons waardes 
uit te leef – altyd, waar ons ook al gaan. 

Ons wil elke huishouding graag uitnooi 
om by ons aan te sluit soos ons voortbou 
aan hierdie kultuur van liefde, geloof en 
uitnemendheid 

Dankie dat u deel is van die Gene Louw-
familie. Mag die laaste kwartaal van 
2025 gekenmerk word deur wysheid, 
hoop en eendrag. 

Die krag van eendrag

SPORT & KULTUUR

Op 23 Oktober het die leerders in Gr 3 
en Gr 6 die WKOD se sistemiese toetse 
afgelê. Sodra ons terugvoer ontvang, deel 
ons die uitslae met u. 

Skedules vir die finale assesseringsreeks 
wat as volg begin, is reeds via d6 
uitgestuur:  
 14 November – GSF (deurlopend) 
 17 November – Gr 7 
 20 November – Gr 4-6
Die tyd raak min, dus moedig ons leerders 
aan om kop te hou en doelgerig te werk. 

Na afloop van ‘n besonder besige, 
maar vrugbare eisteddfod-seisoen 
stroom die uitslae steeds in. 

Kliek hier vir die bygewerkte 
resultate van die Tygerberg 
Internasionale Eisteddfod, wat nou 
ook die prestasies van deelnemers 
in die Grondslagfase en ons 
musiekleerders insluit. 

Die lewe is  
‘n lied!

Die senior koor se afsluiting op 23 Oktober was ‘n spesiale geleentheid, veral vir die 
uitgaande Graad 7-lede wat weer vir nuwe talent plek maak. 

Die Interhuis-atletiekbyeenkoms was ook ‘n dag om te onthou, en nie alleen weens 
die warm weer nie. Geluk aan die atlete, interhuisspanne en almal wat hand bygesit het. 

Hou d6 dop vir meer opwindende sport- en kultuurgeleenthede in die nabye toekoms.  

 RESULTATE Kliek hier vir die jongste Atletiek-, Tennis- en Krieket-uitslae. 

Swanesang Die Graad 7-lede van die senior koor, hier saam met die koorafrigters, het onlangs amptelik uitgetree

Uit die personeelkamer
Hartlik geluk aan Kariena Vermaas (LO-assistent) wat op 4 Oktober in die huwelik 
getree het, en ons verwelkom graag vir Zané Pretorius wat as onderwysassistent 
in die Intersenfase by ons aangesluit het.

Dankie aan elkeen wat vroeër vanjaar 
geregistreer het om hul stem te laat 
hoor in Die Burger se Jou Keuse-
lesersmeningspeiling. Gene Louw het ‘n 
algehele tweede plek in die kategorie 
Beste Laerskool behaal en is met ‘n silwer 
toekenning bekroon – inderdaad ‘n groot 
eer. Nou mik ons vir goud in 2026… 

Maak ‘n nota…Eisteddfod: nóg 
mooi uitslae

’N BLINK VEER  
IN ONS HOED!

‘n Paar belangrike datums: 

Woensdag 5 November Oriënterings-
dag vir ons Gr 1-leerders van 2026 en 
hul ouers

Saterdag 8 November Ma-en-seun-
dans (slegs vir seuns in Gr 6 en 7)

Donderdag 13 November 
Prysuitdeling vir leerders in Gr 4-7

Vrydag 14 November Pa-en-kind-
oorslaap (seuns én dogters welkom)

https://tinyurl.com/y8jtea84
https://tinyurl.com/5yp7mfxy
https://tinyurl.com/msuzustf
https://tinyurl.com/2wafw4rn

